  ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
____  _________________ 2013 թվականի N _______-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 218-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասը Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2003 թվականի մարտի 7-ի «Ջրօգտագործման թույլտվության օրինակելի ձևաթուղթը և ջրօգտագործման թույլտվության ձևերը, ջրօգտագործման թույլտվության տրամադրման, ջրօգտագործման թույլտվության երկարաձգման կարգերը, ջրաղբյուրի, հորատանցքի անձնագրերի և հիդրոերկրաբանական հորատանցքի նախագծային երկրաբանատեխնիկական կտրվածքի ձևերը հաստատելու մասին» N 218-Ն որոշմամբ հաստատված N2 հավելվածի ջրօգտագործման թույլտվություն ստանալու համար պահանջվող փաստաթղթերի ցանկը լրացնել հետևյալ բովանդակությամբ 6.1-րդ կետով.

«6.1. Պետական սեփականություն հանդիսացող ջրային համակարգերի միջոցով ջրառ իրականացնելու համար ջրօգտագործման թույլտվություն ստանալու դեպքում` ջրային համակարգի կառավարման լիազոր մարմնի եզրակացությունը, եթե հայտին կից ներկայացված չէ պետական սեփականություն հանդիսացող ջրային համակարգերի օգտագործման (վարձակալության) իրավունքը հաստատող փաստաթղթի պատճենը:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

 
ՀՀ բնապահպանության նախարարի պաշտոնակատար
Արամ Հարությունյան

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 218-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ընթացիկ իրավիճակը և իրավական ակտի ընդունման անհրաժեշտությունը
  «Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ լրացում կատարելու մասին»  ՀՀ կառավարության որոշման նախագծի ընդունումը պայմանավորված է ջրօգտագործման թույլտվության տրամադրման կարգի բարելավման և հստակեցման գործոններով:

Որոշման նախագծում առաջարկվող լրացումը նպատակաուղղված է ջրօգտագործման թույլտվության տրամադրման ժամանակ ջրային համակարգերի կառավարման լիազոր մարմնի գործառույթների հստակեցմանը` մասնավորապես ջրօգտագործման թույլտվության հայտերի քննարկման գործընթացի, ինչպես նաև օգտագործելի ջրային ռեսուրսների վերաբաշխման աշխատանքներին մասնակցության ապահովման մասով: 



	2. Առաջարկվող կարգավորման բնույթը

Նախագծով նախատեսվում է, որ պետական սեփականություն հանդիսացող ջրային համակարգերի միջոցով ջրառ իրականացնելու համար ջրօգտագործման թույլտվություն ստանալու հայտին կից փաստաթղթերում լինի նաև ջրային համակարգի կառավարման լիազոր մարմնի եզրակացությունը, եթե հայտին կից ներկայացված չէ պետական սեփականություն հանդիսացող ջրային համակարգերի օգտագործման (վարձակալության) իրավունքը հաստատող փաստաթղթի պատճենը: 


	3. Նախագծի մշակման գործընթացում ներգրավված ինստիտուտները, 

անձինք և նրանց դիրքորոշումը

          Նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից: 


	4. Ակնկալվող արդյունքը

Որոշման ընդունման դեպքում հնարավորություն է ընձեռվում ջրային համակարգերի կառավարման լիազոր մարմնին արդյունավետ մասնակցություն ունենալ ջրօգտագործողների` հատկապես հիդրոէներգետիկայի համար ջրային ռեսուրսների օգտագործման  և բաշխման գործընթացում:   



ՀՀ բնապահպանության նախարարի պաշտոնակատար

Արամ Հարությունյան

Տ Ե Ղ Ե Կ Ա Ն Ք

  «Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ լրացում կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
  «Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ լրացում կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա: 

Տ Ե Ղ Ե Կ Ա Ն Ք
  «Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ լրացում կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
  «Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ լրացում կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՀՀ բնապահպանության նախարարի պաշտոնակատար

Արամ Հարությունյան























































































































































